
6. FLUIDO KONPRIMAGARRIEN ESTATIKA 

EREMU GRABITATORIOAN

6.1. FUNTSEZKO EKUAZIOA

Eremu grabitatorioan fluido konprimagarrien estatika arautzen duen funtsezko ekuazioa fluidoen estatikari dagokion funtsezko ekuazio bera da, zeren ekuazio hori baliagarria baita fluido konprimagarriekin zein fluido konprimaezinekin. Pausagunean dagoen fluidoaren kasuan, bolumen-indar bakarra grabitatea izanik, eta z ardatza bertikala eta goranzkoa izanik, ekuazio horrek honako forma hau du: 

6.2. LIKIDOAK KONPRIMAEZINTZAT HAR EZIN DAITEZKEEN KASUAK

Kasu gehienetan, likidoak konprimaezintzat har daitezke, baina presioaren bat-bateko aldakuntzak oso handiak gertatzen direnean edota likidoek presio oso handiak jasaten dituztenean, konprimagarritasunaren eragina garrantzitsua izan daiteke. Halaber, konprimagarritasuna kontuan hartzeko modukoa izan daiteke tenperatura-aldaketak daudenean, hala nola konbekzio askearen kasuan. 

Likidoen konprimagarritasuna konpresiozko modulu elastikoaren bidez (elastikotasun bolumetrikoaren modulua ere baderitzo) adierazten da: 


[image: image2.wmf].

6.3.  PRESIOAREN ALDAKUNTZA FLUIDO KONPRIMAGARRIETAN. GASAK

Bi kasutan lortuko dugu gas bateko presioaren aldakuntzaren adierazpena:

· Atmosfera isotermoa: altueraren aldakuntza txikiak daudenean.

· Tenperaturaren aldakuntza lineala altueraren funtzioan.

a) Tenperatura konstantea da.

Gas idealen ekuazioa kontuan hartuta, honako hau dugu:

Hortaz, eskuinaldeko gaia konstantea denez, honelaxe adieraz dezakegu puntu generiko batekiko:

eta balio hori funtsezko ekuazioan ordezka daiteke, ondoren integratzeko:

Horrela, tenperatura konstantea denean, hauxe da presioak altueraren funtzioan duen ekuazioa:

b) Tenperatura linealki aldatzen da altuerarekin.

Hipotesi hori aplikagarria da biosferan, 11 km inguruko altueraraino. Kasu honetan, tenperatura honelaxe adieraz daiteke:

non  hori 0,0083 K/m balioko konstantea den atmosfera estandarraren kasuan. Aurreko kasuan egin dugun antzera tenperatura hori gas idealen ekuazioan ordezkatuz, emaitza hau lortuko dugu:

eta horrela, balio hori fluidoen estatikaren funtsezko ekuazioan ordezka dezakegu, eta adierazpen hau lortuko dugu:

Adierazpen hori integratuz:

Eta erreferentziako altuera modura lurrarena harturik, hots, z0 = 0 eginik, hauxe geratuko zaigu:

